


                                               Түсінік хат 

 

Егеменді ел азаматын тәрбиелеудегі тіл мамандарының бірден бір алдына 

қойған міндеті – оқушыны тіл мәдениетіне байланысты теориялық білім бере 

отырып, оны өмірде орынды қолдана білуге баулу болып табылады. 

Тіл мәдениетін қалыптастырудың жолы – тілдің халықтық қасиетін ауыз 

әдебиеті үлгілері, көркем әдебиеті арқылы бала бойынша сіңіру. Оқыған 

шығармасы бойынша ойын көркем етіп жеткізуге білу де-тіл мәдениетін 

меңгерудің бірден бір шарты. Әрбір оқушы өз халқының,ана  тілінің мұрагері 

болуға тиісті.  

Тіл тазалығына, сөйлеу шеберлігіне қазақ халқы ерекше мән берген. 

Ғылым-білім дегендерден алыс жүрген замандардың өзінде де тіл өнерін - 

өнердің өнері, «Өнер алды - қызыл тіл» деп бағалаған. Асылы, жақсы сөзді 

жанына азық ете білген, атқан оққа тоқталмаса да жүйелі сөзге бас иген, 

орнын тапқан екі ауыз сөзді ер құнымен теңестірген бір халық болса, ол қазақ 

халқы болар.  

Оқушылардың тілінің жұтаңдығы мен тіл мәдениетінің төмендігінің 

өзіндік себептері бар. Олардың ең негізгілері: 1) жалпы білім беретін 

мектептердегі жазбаша сөйлеуге жаттықтыру, тіл дамыту жұмыстарынын 

жүйесінің жасалынбауы; 2) жазбаша сөйлеу жұмыстарының мазмұны, 

мақсаты мен міндеттерінің нақтыланбауы; 3) мектептердегі бағдарлама, 

оқулық оқу құралындағы жазбаша тілін дамытуға байланысты материалдар 

көлемінің теориялық жағынан да тәжірибелік жағынан да анықталмауы; 4) 

жазбаша тіл дамытуда басшылыққа алатын оқушылардың сөйлеу 

икемділіктерін дамыта оқыту зерттеу мен тәжiрибелердiң қазіргі күн 

талаптарына сай болмауы.  

 

 



Үйірме жұмысының мақсаты:  
Жасөспірімдерді өз Отанын қорғауға, туған еліне мекеніне деген 

сүйіспеншілік сезімдерін қалыптастыруға, Отанының нағыз патриоты 

болуына және халықтар достығын құрметтей білуге тәрбиелеу. Қазақ  тілінің 

маңызы мен қоғамдағы орны, жас ұрпақтың мемлекеттік тілдің  қадір –

қасиетін түсіне білуін, сүйе білуін арттыру, балаларды туған тілін сүюге, оны 

қорғауға және қамқорлық жасауға тәрбиелеу. 

     Оқушыларды тіл мәдениетін сақтай білуге, тіл тазалығы үшін күресе 

білуге, сөз өнеріне баулу. Оқушылардың тілін, ой-өрісін дамыту. Ата-баба 

мұрасына адалдықа және оны жалғастырушы болуға баулу. 

1. Оқушылардың белсенді  шығармашылық  дамуы мен 

демалысына  қолайлы  жағдай  жасау; 

2.     Оқушылардың  өздігінен  қазақ  тілін  үйренуге  қызығушылықтарын 

арттыру; 

3.    Оқушыларға сыныптан тыс  іс-шараларға   қатысу мен  дайындаулары 

мен өз іс-әрекеттерін бағалай алуға  мүмкіндік  беру. 

Үйірме жұмысының міндеті: 

-ойлау-өрістері мен қиялын дамыту; 

-сөздік қорын молайту арқылы сөйлете білу. 

-оқушылардың тілдік сауаттылығын арттыру. 

- ұжымда  жұмыс  жасай  алу  қабілетін  арттыру. 

-оқушылардың логикалық ойлауының бірізді болуын қалыптастыру. 

 

 
 
 
 
 
 
 
 








